
UIMH. THAGARTHA: FE 13/2025
TEAGASCÓIR (3 PHOST BHUANA)
RÓL TOSAIGH: TEAGASCÓIR LEICTREACHAIS






Tá Bord Oideachais agus Oiliúna an Longfoirt agus na hIarmhí ag earcú na dteagascóirí thuasluaite faoi láthair, daoine a thabharfaidh, ar dtús, faoi dhualgais chun na gnéithe uile de Chéim 2 den chlár maidir le Printíseacht atá Bunaithe ar Chaighdeáin Leictreachais a sholáthar dár bprintísigh ar na caighdeáin fhorordaithe agus i gcomhréir leis an siollabas ábhartha faoi stiúir Bainisteora ainmnithe. Ní mór d’iarrthóirí an t-eolas riachtanach, na scileanna agus na hinniúlachtaí a bheith acu chun tabhairt faoin ról agus a bheith ábalta agus inniúil ar an ról a chomhlíonadh ar chaighdeán ard. Féadfar painéal d'fholúntais amach anseo ar fud ár n-ionad i Longfort agus san Iarmhí a chur le chéile don ról sonrach seo agus a choinneáil i bhfeidhm go dtí an 31 Lúnasa 2026. Tabhair faoi deara nár cheart ach foirm iarratais amháin a líonadh isteach le haghaidh an phoist nó na bpost sin. Líonfar an post nó na poist in ord fiúntais. 

		Teideal an Phoist:		Teagascóir (3 Phost Bhuana)

Tuarastal Tosaigh:  	€48,507
	
Uaireanta in aghaidh na seachtaine:	35 uair an chloig in aghaidh na seachtaine 

Freagrach do: 		Lucht Bainistíochta an Bhreisoideachais agus na Breisoiliúna

Bunáit Tosaigh:   		Coláiste Breisoideachais & Oiliúna – Campas Uí Chonghaile, 
			Bóthar an Bhataire, Bóthar an Bhataire, Co. an Longfoirt

[bookmark: _Hlk161757461]Critéir Cháilíochta Riachtanacha

· Taithí oibre cháilithe cúig bliana ar a laghad sa réimse leictreach.
· Caighdeán na hArdteistiméireachta nó leibhéal coibhéiseach a bheith bainte amach
· Cáilíocht leictreach fhoirmiúil aitheanta (Teastas Ceardaíochta Náisiúnta i gCeird an Leictreachais nó a choibhéis/teastas níos airde)

[bookmark: _Hlk161323904]Bunriachtanais 
· An t‑eolas riachtanach, na scileanna agus na hinniúlachtaí chun tabhairt faoin ról
· A bheith ábalta agus inniúil ar an ról a chomhlíonadh ar chaighdeán ard
· Eolas maith ar Phrintíseacht Leictreachais Chéim 2 agus feasacht ar na forbairtí náisiúnta i ndáil le printíseacht, foghlaim agus cáilíochtaí
· Taithí chruthaithe laistigh den réimse leictreachais
· Ardscileanna bainistíochta ama agus eagrúcháin
· Scileanna TFC an‑mhaith
· Deisbhéalach, agus cumasach chun faisnéis ábhartha an chúrsa a chur in iúl ar bhealach atá ceaptha chun an foghlaimeoir a spreagadh
· Taithí ar obair a bhaineann le scileanna riaracháin, e.g. meastachán a thabhairt, ábhair a ordú, córais cháilíochta
· Féintionscnóir/an‑tionscantach
· Taifead cruthaithe ar a bhfuil bainte amach
· Ar fáil láithreach
Critéir inmhianaithe
· Cáilíocht aitheanta Oiliúna agus Forbartha
· Tuiscint ar phleanáil agus soláthar an chláir Printíseachta
Feidhm an phoist:
Gach gné a bhaineann le Printíseacht Bunaithe ar Chaighdeáin Leictreacha Chéim 2 a phleanáil, a eagrú agus a sholáthar dár bprintísigh leictreacha.

Dualgais / Freagrachtaí
· Printísigh a theagasc i ngach gné de Chéim 2 den Phrintíseacht Bunaithe ar Chaighdeáin i.e. scileanna praiticiúla, scileanna pearsanta, mata, eolaíocht, líníocht, eolas gaolmhar agus guaiseacha, ar an gcaighdeán forordaithe agus i gcomhréir leis an siollabas ábhartha.
· An clár a sholáthar i gcomhréir le treoirlínte oibríochtúla práinnfhreagartha nó aon treoirlínte eile amach anseo arna moladh ag SOLAS nó Bainistíocht BOOLI
· Pleananna ceachta, nótaí cúrsa, forchostais agus bileoga eolais a ullmhú ar chaighdeán den scoth agus iad a choinneáil de réir mar a théann an teicneolaíocht agus an clár chun cinn mar is iomchuí.
· Measúnuithe/scrúduithe a sceidealú, a threorú, a cheartú agus a mharcáil de réir an chláir measúnaithe ábhartha agus na tascanna riaracháin gaolmhara a chur i gcrích mar atá leagtha amach le nósanna imeachta DC BOOLI.
· Teagasc breise iomchuí a sholáthar agus athmheasúnuithe a sceidealú, a threorú, a cheartú agus a mharcáil i gcomhréir leis an nós imeachta forordaithe um athmheasúnuithe.
· Na taifid chúrsa atá leagtha amach a choimeád.
· Maoirseacht a dhéanamh ar na printísigh agus a áirithiú go ndéanfar modhanna, caighdeáin cháilíochta agus nósanna imeachta sláinte agus sábháilteachta cearta a chomhlíonadh.
· Maoirseacht a dhéanamh ar phrintísigh i leith a mbainistíochta ama, a dtinrimh, a n‑iompair agus ndúthrachta.
· Tuarascálacha ar dhul chun cinn a ullmhú agus a eisiúint don fhostóir i leith gach printísigh.
· Slándáil na n‑uirlisí, an trealaimh, na meaisíní agus na n‑ábhar atá sa láthair oiliúna a áirithiú go dóthanach.
· A áirithiú go ndéanfar an trealamh agus na meaisíní a chothabháil i gcomhréir le sceideal cothabhála molta na monaróirí.
· Breathnú agus cur chun feidhme cuí ar na prótacail sláinte, sábháilteachta agus reachtúla a áirithiú i gcónaí
· A bheith chun tosaigh agus cúnamh a thabhairt maidir le trealamh oiliúna nua agus nua‑aimseartha a shainaithint agus a sholáthar
· Soláthar tráthúil na n‑ábhar cúrsa agus na n‑uirlisí agus an trealaimh neamhchaipitiúil uile a phleanáil agus a áirithiú.
· Iarratais Cheannaigh a dhéanamh do sholáthar ábhar cúrsa agus uirlisí agus trealaimh neamhchaipitiúil agus a áirithiú go mbeidh trealamh agus ábhair oiliúna ar fáil agus ar an gcaighdeán is gá gach tráth
· A chinntiú go n‑úsáidtear ábhair an chúrsa sa bhealach is fearr ó thaobh luach ar airgead agus costas de.
· Teicneolaíocht nua a úsáid, de réir mar is cuí, chun cabhrú leis an oiliúint a sholáthar agus a riar.
· Grúpaí oiliúnaithe a spreagadh agus a bhainistiú
· Bheith in ann obair as a stuaim féin agus a bheith féinspreagtha
· Pointeáilteacht a thaispeáint agus ardmheas ar cháilíocht na saoirseachta
· An‑phointeáilteacht chomh maith le han‑scileanna eagraithe ceardlainne agus an cumas ceardlann agus timpeallacht foghlama ghlan a eagrú agus a choimeád
· Bheith rannpháirteach i gcláir feabhsaithe leanúnaigh
· Cabhrú le clúdach teagascóra ar ranganna eile ó am go chéile
· Dualgais ar bith eile a d’fhéadfadh a bheith i gceist ó am go ham

Ní liosta neamh‑uileghabhálach é seo agus d’fhéadfaí go mbeadh ort glacadh le tascanna agus dualgais eile chun do ról a chur i gcrích i gceart agus go héifeachtúil. 

INNIÚLACHTAÍ RIACHTANACHA 
Ní mór don té a cheapfar sa phost seo fianaise a léiriú ar na scileanna seo a leanas, agus iad a chur i gcomhthéacs an phoist a bhfuil sé ag cur isteach air:

Ceannaireacht agus Spreagadh Foirne - Déan cur síos ar shampla amháin a léiríonn d’inniúlacht faoi Cheannaireacht agus Spreagadh Foirne i dtimpeallacht foghlama a bhaineann le do dhisciplín. 
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

· Oibrítear leis an bhfoireann ábhartha chun ardfheidhmiú a éascú, ag forbairt cuspóirí soiléire agus réadúla agus ag dul i ngleic le ceisteanna feidhmithe má thagann siad aníos.
· Cuirtear faisnéis agus comhairle shoiléir ar fáil maidir lena dteastaíonn ón bhfoireann
· Léirítear tiomantas d’fhorbairt agus cur i bhfeidhm bealaí nua obair go héifeachtúil le cuspóirí BOOLI a bhaint amach.
· Stiúrtar an fhoireann trí dhea‑shampla a léiriú, daoine a chóitseáil agus tacú leo de réir mar is gá
· Leagtar an-bhéim ar fhorbairt na foirne, oiliúint agus scileanna agus acmhainn na foirne a uasmhéadú.
· Bítear solúbtha agus toilteanach dul in oiriúint, cuirtear go dearfach le cur i bhfeidhm athraithe.

Soláthar Torthaí - Déan cur síos ar shampla amháin a léiríonn d’inniúlacht faoi Sholáthar Torthaí.
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

· Bainistítear go rathúil réimse tionscadal agus gníomhaíochtaí oibre éagsúla ag an am céanna.
· Leagtar amach agus eagraítear a chuid oibre féin agus obair daoine eile go héifeachtach.
· Bítear loighciúil agus pragmatach ó thaobh cur chuige de, cuirtear na torthaí is fearr ar bith ar fáil leis na hacmhainní atá le fáil.
· Roinntear obair go héifeachtúil, cuirtear faisnéis agus fianaise shoiléir ar fáil maidir lena dteastaíonn.
· Sainaithnítear go gníomhach réimsí le feabhsú agus forbraítear moltaí praiticiúla lena gcur i bhfeidhm.
· Meastar go cruinn an tréimhse ama a ghlacfaidh sé tionscadal a chur i gcrích, cuirtear plean teagmhais le chéile chun constaicí a shárú.
· Cuirtear na córais/próisis chuí i bhfeidhm le seiceáil cáilíochta na ngníomhaíochtaí agus aschur uile a éascú.
· Cuirtear i bhfeidhm agus chun cinn béim láidir ar sheirbhís custaiméara ar ardchaighdeán a chur ar fáil do chustaiméirí inmheánacha agus seachtracha BOOLI.
· Cinntítear go bhfuil nósanna imeachta cearta ann do sholáthar na seirbhíse/ do phrótacail/ d’athbhreithnithe agus go gcuirtear i bhfeidhm iad.


Scileanna Idirphearsanta agus Cumarsáide - Déan cur síos ar shampla amháin a léiríonn d’inniúlacht faoi Scileanna Idirphearsanta agus Cumarsáide i dtimpeallacht foghlama a bhaineann le do dhisciplín. 
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

· Athraítear an cur chuige cumarsáide chun freastal ar riachtanais an cháis/an lucht éisteachta.
· Éistear go gníomhach le tuairimí daoine eile.
· Téitear i mbun plé le grúpaí eile chun comhoibriú a chothú.
· Déantar idirbheartaíocht, de réir mar is gá, ar mhaithe le toradh sásúil a bhaint amach.
· Dírítear i gcónaí ar labhairt le custaiméirí ar bhealach éifeachtach, feidhmiúil, measúil.
· Bítear ceannasach agus gairmiúil nuair a bhítear ag plé le ceisteanna dúshlánacha.
· Déantar cumarsáid ó bhéal agus scríofa ar bhealach soiléir, sothuigthe.

Saineolas, Oilteacht agus Féinfhorbairt - Déan cur síos ar d’inniúlacht agus taithí faoi Shaineolas, Oilteacht agus Féinfhorbairt i réimsí do dhisciplín.
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

· Léirítear ardleibhéil scileanna/saineolais ina réimse féin agus tugtar treoir do chomhghleacaithe.
· Léirítear tuiscint chruinn ar chuspóirí an róil agus conas a thacaíonn siad leis an tseirbhís a chuireann an t‑aonad agus an Roinn/Eagraíocht ar fáil, agus is féidir leis/léi é seo a chur in iúl don fhoireann.
· Tugtar ceannaireacht le dea‑shampla, léirítear tábhacht na forbartha trí am a chur ar leataobh do thograí forbartha dó/di féin agus don fhoireann.

Treallús agus Tiomantas do Luachanna na Seirbhíse Poiblí – Déan cur síos ar shampla amháin a léiríonn d’inniúlacht faoi Threallús agus Tiomantas do Luachanna na Seirbhíse Poiblí. 
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

· Táthar tiomanta don ról, ag déanamh gach iarrachta an obair a dhéanamh ar ardchaighdeán go seasta.
· Léirítear solúbthacht agus oscailteacht i leith athruithe.
· Táthar acmhainneach agus bítear sásta i gcónaí leanúint ar aghaidh chun cuspóirí a bhaint amach, in ainneoin na gconstaicí nó na mbuillí.
· Cinntítear go bhfuil an tseirbhís do chustaiméirí i gcroílár a oibre/ a hoibre féin/ obair na foirne.
· Is féidir brath air/uirthi go pearsanta. 
· Iompraíonn sé/sí é/í féin go hionraic agus spreagann sé/sí é sin i ndaoine eile.


Sonraíocht an Duine

	RÉIMSE
	RIACHTANACH
	INMHIANAITHE

	INSPREAGADH:
Eolas ar an bPost/Eagraíocht



  Inspreagadh Pearsanta








  Gaiscí a bhaineann le Cúrsaí Oibre
	Feasach ar Phrintíseacht Bunaithe ar Chaighdeáin Chéim 2

Eolas ar ábhar agus ar a ábharthacht laistigh den tionscal.

An‑tiomanta do chláir oiliúna a sholáthar.

Pointeáilteacht gan locht chomh maith le han‑scileanna eagraíochtúla ceardlainne agus an cumas ceardlann agus timpeallacht foghlama ghlan agus néata a eagrú agus a choimeád.

Taifead ar a bhfuil bainte amach i ngairm bheatha an duine féin
	
Eolas maith ar Sheirbhísí Oiliúna, aidhmeanna agus cuspóirí BOOLI.

	TAITHÍ OIBRE:
Sonraigh Taithí/Scileanna faoi leith a theastaíonn
	
Ba cheart don iarrthóir is fearr a bheith inniúil ó thaobh a ghairme nó a gairme de agus a bheith eolach ar chúrsaí teicniúla sna réimsí a bhaineann le Printíseacht Leictreachais Chéim 2. Ní mór an t‑eolas sin a bheith ar an leibhéal céanna leis an oiliúint atá á soláthar.

Taithí oibre cháilithe cúig bliana ar a laghad sa réimse leictreach.
	
Taithí teagaisc/oiliúna/mhúinteoireachta/mhaoirseachta.

Tuiscint ar phleanáil agus soláthar cláir

	OIDEACHAS:
Ginearálta Teicniúil
Cáilíochtaí/Oiliúint
	
Caighdeán na hArdteistiméireachta nó leibhéal coibhéiseach a bheith bainte amach

Cáilíocht Leictreach fhoirmiúil aitheanta (Teastas Ceardaíochta Náisiúnta i gCeird an Leictreachais nó a choibhéis/teastas níos airde)
	
  Scileanna TF


Cáilíocht ‘Oiliúint don Oiliúnóir’ nó a coibhéis, Dioplóma Náisiúnta nó níos airde, cáilíocht oideachais agus oiliúna. Cáilíocht ionadaí sábháilteachta.






	
	RIACHTANACH
	INMHIANAITHE

	SCILEANNA CUMARSÁIDE/IDIRPHEARSANTA:
	
	

	Scileanna Labhartha/ Cuir i láthair
	An cumas modúil oiliúna a sholáthar do réimse leathan cumas foghlama. Cumasach dul chun cinn foghlaimeoirí agus a n‑ábaltacht ó thaobh scileanna agus eolas a roinnt le foghlaimeoirí a mheas.
	Ábalta féinmheasúnú a dhéanamh ar a (h)éifeachtúlacht ó thaobh scileanna agus eolas a roinnt leis an bhfoghlaimeoir.

Taithí ar scileanna riaracháin/taifid a choimeád.

	Scileanna Scríbhneoireachta
	Ardscileanna scríofa.
	

	
Riachtanais Speisialta
	
Ardscileanna éascaithe.
	Taithí ar bheith ag obair i ngrúpaí ina raibh
gá le hidirspleáchas agus obair foirne.

	Méin
	An cumas daoine agus grúpaí a spreagadh.
	

	
	
Cumas cruthaithe chun ról a chomhlíonadh ina bhfuil ardleibhéal scileanna idirphearsanta a teastáil.
	An cumas dul chun cinn oiliúna na
bhfoghlaimeoirí a mheas.



	Bunáit: 
An Coláiste Breisoideachais agus Oiliúna – Campas Uí Chonghaile, Bóthar an Bhataire, Co. an Longfoirt
Is ag an suíomh thuas a chuirfear an té a cheapfar ag obair ar dtús. Mar sin féin, coimeádann BOOLI an ceart acu féin tú a cheapadh in aon suíomh eile de réir mar a éilíonn géarghá seirbhíse é.
     
[bookmark: _Hlk161756950]Scála Tuarastail: €48,507 – €76,385
[bookmark: _Hlk161315336]Chun do phá tosaigh de réir an scála thuas a mheas ba cheart an méid seo a chur san áireamh: 
• Le tosú ag an íosphointe is gá don fhostaí printíseacht nó cáilíocht aitheanta a bheith aige chomh maith le taithí oibre ábhartha dhá bhliain i ndiaidh na cáilíochta nó na printíseachta – pointe 1 ar an scála. 
[bookmark: _Hlk161757018]• D’fhéadfadh incrimint amháin, suas le cúig incrimint ar a mhéad, a bheith ceadaithe do gach bliain iomlán a chuirtear i gcrích i gceird a bhaineann leis an gceird ina bhfostaítear an fostaí chun dul ag teagasc, agus d’fhéadfadh an fostaí tosú ag pointe 6 den scála (ní bheidh an dá bhliain de thaithí oibre i ndiaidh na printíseachta ná taithí i ndiaidh na cáilíochta ag pointe 1 san áireamh ansin)
• D’fhéadfadh incrimint amháin a bheidh i gceist do thaithí ábhartha múinteoireachta/teagaisc. Is gá go mbainfeadh an taithí mhúinteoireachta/theagaisc le ceird ina bhfuil an fostaí fostaithe le teagasc agus ní féidir níos lú ná bliain amháin a bheith i gceist leis sin, agus d’fhéadfadh an fostaí tosú ag pointe 7 den scála de réir C/L 0052/2025
[bookmark: _Hlk161323579]Tabhair do d’aire le do thoil go ndéanfar an méid thuas ar fad a mheas an uair a cheapfar tú agus más infheidhme. 
D’fhéadfadh scála pá incriminteach a bheith i gceist ina dhiaidh sin. Féadfar an ráta íocaíochta a athrú ó am go ham de réir bheartas pá an Rialtais.

Uaireanta Oibre:
35 uair an chloig in aghaidh na seachtaine.

Saoire Bhliantúil: 
Maireann Bliain Saoire Bhliantúil BOOLI ó mhí Eanáir go mí na Nollag. Tá 25 lá in aghaidh na bliana ar fáil do shaoire bhliantúil an phoist seo. Tabhair do d'aire go mbeidh méid na saoire bliantúla a bheidh ceadaithe pro rata de réir an dáta a thosaíonn tú an post. Tá an méid sin faoi réir na ngnáthchoinníollacha a bhaineann le saoire bhliantúil a cheadú. Tá dúnadh na hoifige (seachas gnáthlaethanta saoire poiblí agus laethanta saoire bainc agus Aoine an Chéasta) curtha san áireamh sa tsaoire bhliantúil a bhfuil tú ina teideal. Tabharfar saoire bhliantúil faoi réir fhaomhadh na Bainistíochta Líne, agus ní mór í a iarraidh roimh ré.



Gearrliostú
Forchoimeádann BOOLI an ceart chun iarrthóirí a ghearrliostú, ar bhealach a shíltear a bheith cuí, le dul ar aghaidh go dtí céim agallaimh an chomórtais. Is ar bhonn na faisnéise a chuirtear ar fáil ar an bhfoirm iarratais a dhéanfar an gearrliostú. Mar sin, is chun do leasa féin é cuntas mionsonraithe agus cruinn a chur ar fáil ar an bhfoirm iarratais maidir le do cháilíochtaí/thaithí. Cuirfidh an próiseas gearrliostaithe seo deis ar fáil chun foirm iarratais gach iarratasóra a mheas i gcoinne critéar réamhshocraithe a léiríonn na scileanna agus an taithí a shíltear a bheith riachtanach do ról ar an leibhéal seo.

Agallamh
Cuirfidh BOOLI na hiarrthóirí a gearrliostaíodh faoi agallamh ar bhonn inniúlachta agus is ar an mbonn sin a dhéanfar an roghnú. D’fhéadfadh próiseas agallaimh ina bhfuil dhá chéim, lena n‑áirítear taispeántas teicniúil, a bheith i gceist. Cuirfear tuilleadh sonraí ar fáil d’iarrthóirí má éiríonn leo i ngach céim.

Riachtanas Saoránachta:
Ba cheart d’iarrthóirí a thabhairt faoi deara maidir le hincháilitheacht go bhfuil an comórtas le haghaidh post ar oscailt do shaoránaigh an Limistéir Eorpaigh Eacnamaíoch (LEE) nó do náisiúnaigh neamh-LEE a bhfuil cead oibre bailí acu. Tabhair faoi deara, le do thoil, go gcaithfidh tú BOOLI a chur ar an eolas má theastaíonn cead oibre uait sula dtosaíonn tú ag obair le BOOLI. Ní mór an riachtanas seo a chur in iúl do BOOLI chomh luath agus is féidir. Is é seo a leanas atá i gceist le LEE: Ballstáit an Aontais Eorpaigh; an Íoslainn; Lichtinstéin agus an Iorua. Is féidir le saoránaigh de chuid na hEilvéise, faoi chomhaontuithe an Aontais, iarratas a dhéanamh freisin.

Sláinte agus Carachtar:
Beidh orthu siúd atáthar a mheas don phost foirm fhéindearbhúcháin maidir le carachtar agus sláinte, chomh maith le Foirm Ghrinnfhiosrúcháin an Gharda Síochána a líonadh isteach. Lorgófar teistiméireachtaí.

· Ní mór d’iarrthóirí an treoir eolais agus na cáipéisí tacaíochta a léamh go cúramach chun 
cabhrú leo an fhoirm iarratais a chomhlánú.
· Tá na sonraí uile ar fáil ar www.etbvacancies.ie. Ní mór d’iarrthóirí ar mhaith leo cur isteach ar an bpost thuas iarratas a dhéanamh trí www.etbvacancies.ie tráth nach déanaí ná 13:00 Dé Máirt an 3 Feabhra 2026.
· D’fhéadfaí agallaimh a dhéanamh via físchomhdháil. Cuirfear treoirlínte agallaimh chuig iarrthóirí a roghnaítear don agallamh.
· Beidh an dáta sealadach d’agallaimh na chéad chéime chomh luath agus is féidir i ndiaidh an spriocdháta le hiarratas a chur isteach, ach is é an tseachtain dar tús an 23 Feabhra 2026 a luaitear leo go sealadach. Tabhair do d'aire go bhféadfadh próiseas roghnúcháin dhá chéim a bheith i gceist, taispeántas teicniúil san áireamh.
· Déanfar d’iarratas a mheas tríd an bhfaisnéis a chuireann tú isteach. Déan cinnte go bhfuil gach cuid comhlánaithe ina hiomláine, go cruinn, agus go bhfuil fianaise shoiléir tugtha ar cháilíochtaí, scileanna agus taithí.
· Ní dhéanfar iarratais nach bhfuil líonta amach go hiomlán a mheas. Ní ghlacfar le hiarratais a chuirfear isteach i ndiaidh an spriocdháta.
· Tabhair faoi deara go moltar d’iarrthóirí cur isteach ar an ról seo i bhfad roimh an spriocdháta agus an sprioc-am, chun a chinntiú go bhfaightear a n‑iarratas roimh an spriocdháta agus an sprioc‑am. Is faoin iarrthóir é a chinntiú go bhfaightear an fhoirm iarratais roimh an spriocdháta 
a luaitear. Má bhíonn deacrachtaí teicniúla ag duine le linn dó iarratas a chur isteach, 
níl BOOLI freagrach as na deacrachtaí sin.
· Beidh gearrliostú i gceist
· Cuirfear faisnéis chugat agus déanfar teagmháil leat maidir le do stádas laistigh den chomórtas seo trí mheán do bhosca poist etbvacancies and is faoi fhreagracht an iarrthóra é a bhosca isteach etbvacancies a sheiceáil go rialta.
· Tabhair faoi deara, le do thoil, go gcuirfear teachtaireacht uathoibríoch chuig do chuntas Etbvacancies nuair a chuirtear iarratas isteach ar líne, le dearbhú go bhfuarthas d’iarratas. Ní dearbhú é seo gur iarratas bailí é. Mura bhfaigheann tú teachtaireacht dearbhaithe trí do thairseach laistigh de dhá lá ó chuir tú isteach d’iarratas AGUS roimh an spriocdháta, cuir ríomhphost chuig recruitment@lwetb.ie.
· Ba cheart do gach iarratasóir a thabhairt dá aire go bhforchoimeádann BOO an Longfoirt agus na hIarmhí an ceart iarratasóirí a ghearrliostú bunaithe ar chritéir réamhshocraithe agus comhaontaithe.
· Féadfar iarrthóir a dhícháiliú ón bpróiseas roghnúcháin má chuirtear faisnéis mhícheart ar fáil nó má cheiltear sonraí ábhartha. Má fhaightear amach i ndiaidh an cheapacháin go ndearnadh amhlaidh, féadfar an té a ceapadh a bhriseadh as an bpost ar an toirt.
· Cuirfear an t-iarratasóir as an áireamh má bhíonn sé ag canbhasáil nó má bhítear ag canbhasáil ar a shon.
· Má éiríonn le hiarrthóir ag an agallamh, rachaidh BOOLI i dteagmháil leis na moltóirí ar a chaoithiúlacht féin agus ní chuirfear an t-iarrthóir ar an eolas roimh ré.
· Ní mór aon cheist a bhíonn agat faoin iarratas a sheoladh chuig recruitment@lwetb.ie ag baint úsáid as tagairt an phoist i líne ábhair an ríomhphoist. Má dhéanann tú teagmháil linn ar bhealach ar bith eile ní féidir a chinntiú go bhfaighidh tú freagra roimh an dáta deireanach ná roimh an am dúnta.
· Tá BOOLI cláraithe mar Aonad Rialaithe Sonraí. Déanfar sonraí a phróiseáil de réir Pholasaí BOO 
um Chosaint Sonraí, agus coinneofar sonraí i gcomhréir le sceideal coinneála taifead an pholasaí sin. Tá na sonraí 
pearsanta a thugtar san fhoirm iarratais seo agus na cáipéisí tacaíochta riachtanach chun críche earcaíochta (gearrliostú agus an t-agallamh san áireamh), chun measúnú a dhéanamh ar cháilíochtaí, riarachán ginearálta, agus chun ár ndualgais dhlíthiúla a chomhlíonadh, lena n-áirítear toghadh na n-ionadaithe foirne chuig BOO faoin Acht um Boird Oideachais agus Oiliúna, 2013. Cé go ndéileálfar leis an bhfaisnéis a chuirtear ar fáil mar fhaisnéis rúnda do BOOLI, seans go mbeadh orainn, anois is arís, sonraí pearsanta a roinnt ar bhonn rúnda le comhlachtaí eile lena n‑áirítear an Roinn Oideachais, an Roinn Coimirce Sóisialaí, an Garda Síochána, an Phríomh‑Oifig Staidrimh, an Chomhairle Mhúinteoireachta, Oifig na gCoimisinéirí Ioncaim, comhlachtaí reachtúla eile, nó le hiarfhostóirí nó fostóirí nua. Más maith leat do shonraí pearsanta a nuashonrú nó rochtain a fháil orthu, ba cheart duit scríobh chuig an bPríomhfheidhmeannach.
· Tá tuilleadh sonraí faoi BOOLI, lena n-áirítear sonraí faoinár gcuid scoileanna, faoinár n-ionaid oideachais agus faoinár gcuid clár ar fáil 
ar ár suíomh gréasáin www.lwetb.ie
· Is fostóir comhdheiseanna é BOO an Longfoirt agus na hIarmhí
· Ní aisíocfaidh  BOOLI costais taistil nó aon chostais eile a bhíonn ar iarrthóirí agus iad ag tabhairt faoi aon ghné den phróiseas roghnúcháin nó ag freastal ar aon ghné den phróiseas roghnúcháin.



Siobhán Lynch, Príomhfheidhmeannach, BOOLI

